
Məktəblərdə koronavirusla 
mübarizə üçün dəstək 
komandaları yaradılıb 

Təhsil Nazirliyindən verilən məlumata görə, məktəblinin 
dostları tərəfindən təhsil müəssisəsində sıxlığın tənzimlənməsi 
məqsədilə məktəbə giriş və çıxış qaydalarına xüsusi 
nəzarət olunur, şagirdlərin, məktəb kollektivinin, məktəbə 
daxil olan hər kəsin hərarətinin ölçülməsi, dezinfeksiya 
vasitələrindən istifadənin təmin edilməsi, eləcə də simp-
tomları olan şəxs və onunla ünsiyyətə girmiş digər şəxslərin 
müəyyənləşdirilməsində məktəb heyətinə dəstək göstərilir.

Məktəblinin dostları şagirdlər arasında COVID-19 infek-
siyasından qorunmaq üsulları ilə bağlı maarifləndirmə işinin 
aparılmasına da köməklik göstərirlər.

Bildirək ki, Bakı, Abşeron və Sumqayıt üzrə sıxlıq 
müşahidə edilən məktəblərdə koronavirusla bağlı zəruri 
tədbirlərin həyata keçirilməsi məqsədilə “Məktəblinin dostu” və 
“Bir” tələbə-könüllü layihələri üzrə dəstək komandaları təşkil 
edilib. Ümumilikdə, 300 məktəblinin dostu və 700 könüllü işə 
cəlb olunub. Komandalar Bakı şəhəri üzrə 186, Sumqayıt 
şəhəri üzrə 20, Abşeron rayonu üzrə 20 məktəb olmaqla, 
ümumilikdə 226 ümumi təhsil müəssisəsində fəaliyyət göstərir.

Qeyd edək ki, 2016-cı ilin dekabrından fəaliyyət göstərən 
“Məktəblinin dostu” layihəsinin əsas məqsədi müəllim və 
şagirdlər üçün daha təhlükəsiz mühit yaratmaq, fövqəladə hal 
baş verdikdə ilk tibbi və psixoloji yardım göstərmək, mütəmadi 
olaraq şagird, valideyn, təlim-tərbiyə müəssisələrinin kollektivi 
ilə maarifləndirmə və diaqnostik işlər aparmaqdır. Bunun-
la yanaşı, “Məktəblinin dostu” seçilmiş şəxslər hər bir yaş 
mərhələsində uşaqların hərtərəfli şəxsi keyfiyyətlərinin və 
intellektual inkişafının təmin edilməsi, onlarda özünütərbiyə və 
özünüinkişaf bacarığının formalaşdırılmasında iştirak edirlər. 
Layihə ümumilikdə 400 minə yaxın şagirdi əhatə edir.

Samirə ƏLIYEVA, “Xalq qəzeti”

Bu da onunla əlaqədardır ki, 
Ermənistan qoşunların təmas xətti və 
Ermənistan-Azərbaycan sərhədi bo-
yunca mütəmadi olaraq mülki əhalini 
qəsdən hədəfə alır və təxribatlar törədir. 
Ermənistanın iyul ayında Ermənistan-
Azərbaycan sərhədində törətdiyi təxribat 
aktı nəticəsində Tovuz rayonu artilleriya 
atəşinə məruz qalıb, hərbçilərimiz və bir 
mülki şəxs öldürülüb, mülki infrastruk-
tura ciddi zərər vurulub. Bunun ardınca 

Ermənistanın diversiya dəstəsi təmas 
xəttini keçməyə cəhd edib. 2020-ci il 
avqustun 23-də həmin dəstənin başçısı 
Azərbaycan hərbçiləri tərəfindən ələ 
keçirilib. O, dəstə tərəfindən azərbaycanlı 
hərbçilərə və mülki vətəndaşlara qarşı 
terror aktları törədilməsinin planlaşdırıl-
dığını etiraf edib.

Ermənistanın baş naziri ATƏT-in 
Minsk qrupu həmsədrlərinin vasitəçiliyi 
ilə aparılan danışıqların format və 
mahiyyətini məqsədyönlü şəkildə pozur. 
Prezident İlham Əliyev BMT Baş As-
sambleyasındakı çıxışında deyib: “Onun 
(Nikol Paşinyanın – red.) “Qarabağ 
Ermənistandır” bəyanatı danışıqlar 
prosesinə ciddi zərbə vurub. O, danışıq-
lar prosesində əsassız şərtlər irəli sürür. 
Onun Azərbaycana qarşı irəli sürülmüş 
qəbuledilməz “yeddi şərti” tərəfimizdən 
rədd edilmişdir. Sülhə nail olunması üçün 
bizim yeganə şərtimiz var. Ermənistan 
silahlı qüvvələri Azərbaycanın işğal 
edilmiş bütün ərazilərindən çıxarılma-
lıdır. Bütün dünya Dağlıq Qarabağı 
Azərbaycanın tərkib hissəsi olaraq 
tanıyır”.

Azərbaycanın dövlət başçısı onu da 
qeyd edib ki, Ermənistanın baş naziri 
Azərbaycana qarşı hərbi əməliyyatlarda 
iştirak üçün on minlərlə mülki 
vətəndaşdan ibarət silahlandırılmış mülki 
könüllülər dəstələrinin yaradıldığını elan 
edib. Bu, Ermənistan rəhbərliyinin yeni 
təcavüzkar niyyətini açıq şəkildə nümayiş 
etdirir. Ermənistanın müdafiə naziri 
Azərbaycanı “yeni ərazilər uğrunda yeni 
müharibə” bəyanatları ilə hədələyir.

Azərbaycan lideri nasizmin 
şöhrətləndirilməsinin Ermənistanda 

dövlət siyasəti səviyyəsinə qaldırıldığını 
qeyd edərək deyib ki, mənfur nasist ge-
neral Qaregin Njde milli qəhrəmana çev-
rilib. Ermənistanın rəsmi ideologiyasında 
“Azərbaycanofobiya” siyasəti hökm sü-
rür. Gənc nəslə Azərbaycan xalqına qarşı 
nifrət aşılanır. Ermənistan bu yaxınlarda 
təcavüzkar və hücum xarakterli hərbi 
doktrina və milli təhlükəsizlik strategiya-
sı qəbul edib. Sənəddə irqçi, şovinist və 
“Azərbaycanofob” fikirlər əks olunub.

Prezident İlham Əliyevin dediyi 
kimi, hazırda danışıqlar faktiki olaraq 
getmir. Azərbaycan imitasiya naminə 
danışıqlarda iştirak etmək istəmir. Faktiki 
olaraq Ermənistan rəhbəri danışıqlar 
prosesini pozub. Ermənistanın indiki 
rəhbərliyi bu addımların nəyə gətirib 
çıxara biləcəyini düzgün təhlil edə bilmir. 
Amma bu ölkədə rasional düşüncəli 
insanlar, siyasətçilər var. Onlar ölkə 
ictimaiyyətinə öz fikirlərini çatdırırlar ki, 
bugünkü rəhbərlik Ermənistanı uçuru-
ma aparır. Ancaq Paşinyan hakimiyyətə 
gələndən sonra çox ümidverici bəyanatlar 
verməyə başlamışdı ki, Qarabağ proble-
mini həll etmək istəyirlər. Bununla bağlı 
Azərbaycana müsbət siqnallar göndərib, 
vaxt istəyib. Hətta Ermənistanın baş 
naziri Düşənbədə Azərbaycan Prezidenti 
ilə görüşərkən xahiş edib ki, onlara vaxt 
verilsin, Ermənistanda daxili vəziyyət 
ağırdır, çətindir, keçmiş hakimiyyətin 
nümayəndələri revanş almaq istəyirlər və 
bu da danışıqlar prosesinə çox mənfi təsir 
göstərəcək.

Ancaq keçən il Ermənistanın baş 
naziri “Qarabağ Ermənistandır” deməklə 
danışıqlar prosesinə ciddi zərbə vu-
rub. Bu, Paşinyan hökumətinin siyasi 
təxribati idi. İkinci siyasi təxribat o idi 
ki, Azərbaycan Ermənistanla yox, Dağlıq 
Qarabağla danışıqlar aparmalıdır. Bu da 
formatı dəyişdirmək deməkdir və buna 
əlbəttə ki, Azərbaycan heç vaxt razı ola 
bilməz. Eyni zamanda, Minsk qrupunun 
həmsədrləri də buna heç vaxt razı ola 
bilməzdilər.

Faktiki olaraq bu açıqlamalar onu 
deməyə əsas verir ki, Ermənistan 
danışıqlardan çıxıb. Prezident 

İlham Əliyev “Abşeron” yatağının 
dəniz əməliyyatlarının təməlqoyma 
mərasimində Azərbaycan televiziyalarına 
müsahibəsində bu məsələdən danışaraq 
bildirib: “Belə olan halda, biz duraq 
deyək ki, gəlin danışıqlara başlayaq, 
yaxud da davam edək, bu, sadəcə, 
məsuliyyətsizlik olar. Özümüz-özümüzü 
aldatmamalıyıq, xalqımızı aldatmamalı-
yıq. Danışıqlar getmir və bu, pandemiya-
ya görə baş vermir. Əlbəttə, pandemiya 
müdaxilə edib, amma pandemiyasız da 
danışıqlar getmir. Siyasi cəhətdən bu 
qüsurlu və ziyanlı bəyanatlar danışıqlar 

üçün yer qoymur. İndi baxın, onların 
digər addımlarına. Ermənistan tərəfindən 
qanunsuz məskunlaşdırma aparılır. Bu, 
bütün beynəlxalq konvensiyalara ziddir. 
Onların ağlı çatmır, təcrübəsi, bilikləri 
yoxdur – onlar bunu nümayişkaranə 
göstərirlər. Bu, Cenevrə Konvensiyasına 
tamamilə ziddir, bu, cinayətdir. İşğal 
edilmiş torpaqlara haradansa insan gətirib 
qanunsuz məskunlaşdırmaq cinayətdir. 
Bunu Paşinyan rejimi şüurlu şəkildə edir. 
Bu, təxribatdır, bizi təxribata çəkirlər”.

Beləliklə, Livandan erməni ailələrinin 
işğal altındakı rayonlara köçürülməsi, 
eləcə də bizim qədim tarixi şəhərimiz 
Şuşada qondarma rejimin qondarma, 
dırnaqarası rəhbərinin guya andiçmə 
mərasimi keçirməsi ermənilərin növbəti 
təxribatıdır. Məqsəd danışıqları pozmaq, 
bunda Azərbaycanı günahlandırmaq və 
status-kvonu dəyişməz saxlamaqdır.

Bu ilin iyulunda Tovuz rayonun-
dakı mövqelərimizə Ermənistanın 
hücumu uğursuzluqla nəticələndi. Bir 
santimetr belə irəli keçə bilmədilər. 
Azərbaycan Ordusu onlara sarsıdıcı 
zərbələr endirdi. Dəqiq atəşlə onların 
dayaq məntəqələri məhv edildi. Hesab 
edirik ki, Ermənistan Tovuz təxribatı 
ilə Kollektiv Təhlükəsizlik Müqaviləsi 
Təşkilatındakı müttəfiqlərinin reaksiya-
sını öyrənmək istəyirdi. Amma Kollek-
tiv Təhlükəsizlik Müqaviləsi Təşkilatı 
heç bəyanat da vermədi. Ermənistanın 
bu istiqamətdəki səyləri də puça çıxdı. 
Prezident İlham Əliyev deyib: “Onlara 
xəbərdarlıq etmək istəyirəm ki, əgər öz 
çirkin planlarından əl çəkməsələr, onlar 
üçün nəticələr çox ağır olacaq. Onlar yeni 
müharibəyə hazırlaşırlar. Onların təmas 

xəttinə yaxın qüvvələrinin cəmləşməsi 
baş verir. Biz hər şeyi görürük, hər şeyi 
izləyirik. Onların bütün hərəkətlərini 
izləyirik. Əlbəttə ki, özümüzü müdafiə 
edəcəyik. Necə ki, Tovuzda özümüzü 
müdafiə etdik, bütün başqa istiqamətlərdə 
özümüzü müdafiə edəcəyik. Onlar üçün 
Tovuz hadisələri növbəti dərs oldu. 
Əgər yeni dərs almaq istəyirlərsə, biz 
buna hazırıq...Ermənistan-Azərbaycan 
münaqişəsi Azərbaycanın ərazi bütövlü-
yü çərçivəsində və BMT Təhlükəsizlik 
Şurasının qətnamələri əsasında həll 
edilməlidir”.

Təbii ki, Ermənistan yeni müharibəyə 
başlayarsa, məğlubiyyəti qaçılmazdır. 
Bunu bu ölkənin sabiq prezidenti Robert 
Koçaryan da təsdiq edib, məsuliyyətsiz 
bəyanatları ilə hərbi gərginliyi artıran 
Ermənistan rəhbərliyinin Azərbaycanla 
uzumüddətli müharibəyə hazır olma-
dığını bildirib: “Əgər sənin ölkəndə 
mühacirət davam edirsə, sən əhalisi tam 
başqa olan Azərbaycanla münaqişəyə 
girə biləcək faktor olmursan. Çünki 
uzumüddətli müharibə sonda resurs 
müharibəsi olur, bunu anlamalı-
san. Qısamüddətli müharibə döyüş 
qabiliyyəti, mobil idarəetmədən asılı 
olur, amma uzumüddətli müharibə 
resurs müharibəsidir. Sənin resurs-
ların tükənirsə, bundan istifadə edə 
bilməzsən”.

Robert Koçaryan Ermənistan 
hakimiyyətinin Qarabağ barədə 
bəyanatlarını təhlükəli və zərərli he-
sab edib. Onun fikrincə, danışıqların 
formatını dəyişdirməklə bağlı Paşin-
yanın təkidi ciddi diplomatik uğur-
suzluqdur. Digər tərəfdən, Türkiyənin 
regionda aktivləşməsi Yerevan üçün 
əlavə təhlükə mənbəyidir: “Türkiyə 
həmişə Azərbaycanı dəstəkləyib, amma 
heç vaxt belə hazırlıq, güc nümayişi 
olmamışdı. Müəyyən mənada Türkiyə 
Rusiyanın təsirini azaltmaq istəyir. İndi 
Türkiyə regionda önəmli faktora çevrilib. 
Çox praktik və cəsarətli addımlarla öz 
mövcudluqlarını möhkəmləndirməyə və 
Ankaranın iştirakı olmadan heç bir tərəfin 
ciddi addım atmamasına çalışırlar”.

Ermənistanda belə düşünən, təbii ki, 
təkcə Koçaryan deyil. Hazırda erməni 
ictimaiyyəti də Azərbaycanla hərbi qar-
şıdurma tərəfdarı deyil. Bu ölkədə hamı 
yaxşı dərk edir ki, müharibə başlayarsa, 
Ermənistan məğlub olacaq. 

Paşa ƏMİRCANOV, 
“Xalq qəzeti”

 Qeyd etməliyik ki, Prezident İlham 
Əliyevin tapşırığı ilə bu sahədə bütün 
lazımi işlər görülüb və davamlı olaraq 
görülür. Yeni sifariş olunan təcili tibbi 
yardım avtomobillərinin ilk hissəsi 
iyul ayında, növbəti hissəsi isə indi 
gətirilib. Yeni gətirilən avtomobillər 
həm sadə, həm də reanimobil kimi 
dəstləşdirilib. Ambulansların salonla-
rının təchizat səviyyəsi xəstələrə bütün 
lazımi ilkin, təcili və təxirəsalınmaz 
tibbi yardımın göstərilməsinə və 
reanimasiya tədbirlərinin icra olun-
masına imkan verir. Eyni zamanda, 
avtomobillər bir sıra özünəməxsus 
özəlliklərə də malikdir. Belə ki, “Mer-
cedes Sprinter 416” bazasında təcili 
tibbi yardım avtomobilləri (reanimo-
bil) avadanlıq və burada göstərilən tib-
bi yardımın genişliyi baxımından digər 
ambulanslardan fərqlənir. Avtomobillər 
bir neçə xərəklə -- əsas xərək, çoxfunk-
siyalı xərək (pilləsiz), scoop xərək, 
onurğa xərəyi, vakuum xərəyi və 
pompa, daşıma çadırı, üfürülən, dartma 
və vakuum şina dəstləri, defibrilyator, 
portativ süni tənəffüs aparatı, inqol-
yator, elektrokardioqram, reanimasiya 
çantası və s. vasitələrlə təchiz edilib.

 “Ford Transit” bazasında təcili tib-
bi yardım avtomobilləri isə ana xərək 
və döşək, sovurma avadanlığı, oksigen 
balonu və s. ilə təchiz edilib.

 Qeyd edək ki, Azərbaycan COVID 
--19-la ən səmərəli mübarizə aparan 
ölkələrdəndir. Hazırda ölkəmizdə koro-
navirus xəstələri üçün 46 xəstəxana 
xidmət göstərir. Pandemiya dövründə 
laboratoriyaların sayı isə 6-dan 45-ə 
çatdırılıb. Modul tipli 11 xəstəxana və 
2 hospital istifadədir. Ölkə üzrə aparı-
lan test sayı isə 1 milyonu ötüb. Həyata 
keçirilən tədbirlərin əsas məqsədi 
Azərbaycan vətəndaşının sağlamlığı-
nı qorumaq, mümkün qədər COVID 
–19 -a yoluxmanın artmasına imkan 
verməmək, pandemiyadan az itkilərlə 
çıxmaqdır.

 Hazırda inkişaf etmiş ölkələrin 
mütəxəssisləri araşdırmalar və 
tədqiqatlarla COVID --19-a qarşı 200 
vaksinin kliniki və klinikəqədər sınaq-
lar mərhələsində olduğunu bildirirlər. 
Hələ ki, onlardan, heç olmasa, ən 

azı birinin işə yarayacağına heç bir 
zəmanət yoxdur. Lakin 2021-ci ilin 
sonunadək 2 milyard doza effektli və 
təhlükəsiz vaksin əldə etməkdən ötrü 
əlimizdən gələni etməliyik. Ümum-
dünya Səhiyyə Təşkilatının (ÜST) 
başçısı Tedros Adhanom Qebreyesus 
bu barədə Cenevrədə brifinqdə deyib. 
Qebreyesus vaksinin işlənib hazırlan-
ması üçün ÜST-nın himayədarlığı ilə 
yaradılan COVAX Alyansına böyük 
ümidlər bəslədiyini bildirib.

 Doktor Tedros qeyd edib ki, 
Alyans çərçivəsində aparılan fəaliyyət 
effektli vaksinin axtarışının yarışma 
ruhunda deyil, əməkdaşlıq ruhun-
da icra olunacağına zəmanət verir. 
İndiyədək yüksək gəlirə malik 64 
ölkə COVAX Alyansına rəsmi olaraq 
qoşulub. Sənaye cəhətdən inkişaf 
etmiş daha 38 ölkə müvafiq sənədi ən 
yaxın günlərdə imzalayacaq. Alyansın 
tərkibində, həmçinin aşağı gəlirə malik 
92 ölkə var və onlar maliyyə dəstəyinə 
ehtiyac duyurlar. Ümumilikdə, bu 
təşkilat çərçivəsində 156 ölkə vak-
sinin işlənib hazırlanmasına yardım 
göstərəcəklərini vəd ediblər, yaxud da 
ümumi ehtiyatdan vaksinin alınması 
hüququnu qabaqcadan əldə ediblər. 
Alyansın iştirakçı ölkələrinin payına 
dünya əhalisinin 64 faizi düşür.

 Bu təşkilat çərçivəsində dövlətlər 
maliyyə və elmi resurslarını birləşdirə, 

hər hansı ayrıca namizəd-vaksinin 
işlənib hazırlanması zamanı uğur-
suzluqdan sığortalana və uğurlu 
tədqiqatların rentabelliyini təmin edə 
bilərlər. “COVAX Alyansının məqsədi 
hamını ədalətli şəkildə koronavirus 
əleyhinə vaksinlə təmin etməkdir”, 
-- deyən ÜST rəhbəri bütün ölkələri bu 
Alyansın uğurlarına imkan yaratmağa 
səsləyib.

 Əsas məsələ odur ki, təşəbbüsün 
həyata keçirilməsi üçün əlavə investisi-
yalar tələb olunur. Hələ ki, ölkələr ko-
ronavirusa qarşı mübarizə vasitəsinin 
axtarışına, o cümlədən COVAX 
vasitəsilə 3 milyard dollar ayırıblar. 
Lakin qarşıya qoyulan məqsədlərə 
nail olmaqdan ötrü 35 milyard dollar 
tələb olunur. Onun sözlərinə görə, 15 
milyard dollar “dərhal lazımdır”. ÜST 
rəhbəri bildirib ki, hazırda COVID 
--19-a qarşı 200 vaksin kliniki və 
klinikəqədər mərhələdədir. Bununla 
yanaşı, o vurğulayıb ki, hələ onlardan 
ən azı birinin işə yarayacağına heç bir 
zəmanət yoxdur.

 Xatırladaq ki, Azərbaycan GAVI 
Alyansı (Global Alliance for Vaccines) 
ilə COVID --19 koronavirusuna qarşı 
vaksinin alınması barədə razılaşma 
əldə edib. İcbari Tibbi Sığorta üzrə 
Dövlət Agentliyi və GAVI təşkilatı 
arasında imzalanmış sazişə əsasən, 
Ümumdünya Səhiyyə Təşkilatı 

tərəfindən təsdiqlənmiş və tələblərə 
cavab verən peyvənd istehsal olun-
duqda tez bir zamanda təşkilatın başqa 
üzv ölkələri ilə bərabər, Azərbaycan da 
təsdiqlənmiş peyvəndlə təmin oluna-
caq.

 Bununla belə qeyd etməliyik ki, 
dünyada virusa yoluxanların sayı 
yenidən artır. Buna təbii ki, qaydalara 
əməl etməmək səbəb olub. Artıq bir 
çox Avropa ölkələrində sərt karantin 
rejiminə qayıdıblar. İsraildə məktəblər 
yenidən 3 həftə müddətinə bağlanıb. 

 Koronavirus pandemiyasının 
ikinci dalğası yenidən İspaniyanın 
səhiyyə sisteminin başının üstünü 
alıb. İspaniyanın Səhiyyə Nazirliyinin 
məlumatına əsasən demək olar ki, 
son günlər ərzində yeni yoluxmaların 
sayı 31 mini keçib, 170 ölüm faktı 
təsdiqlənib. Günü-gündən pisləşən 
vəziyyət kəskin və xroniki xəstəlikləri 
olan pasiyentlərə yardım edilməsində 
ləngimələr yaradır. İspaniyanın Rəsmi 
Əczaçılar Kollegiyasının Baş Şurası 
bununla bağlı təcili manifest dərc edib. 
Müraciətdə ölkənin apteklər şəbəkəsi 
COVID --19-a qarşı mübarizədə 
özünün təcili yardımını təklif edir. 
İspaniyalı əczaçılar pandemiyaya 
müqavimət göstərmək, COVID --19-a 
yoluxma hallarının profilaktikası 
və erkən aşkarlanması üçün işlənib 
hazırlanmış strategiya və proqramlar-

da apteklərin iştirakını təmin etmək, 
səhiyyə orqanları tərəfindən müəyyən 
edilən fəaliyyət protokolunda şərh 
edilən prosedurlara müvafiq olaraq 
apteklər tərəfindən əhali arasında eks-
press - testlərin aparılmasını kömək 
etmək üçün hakimiyyət orqanlarını 
ictimai səhiyyənin əlaqələndirilmiş 
strategiyasının işlənib hazırlanması-
na səsləyirlər. Manifestdə, həmçinin 
COVID --19-a qarşı gələcəkdə 
hazırlanacaq vaksinin və qrip əleyhinə 
vaksinin əlçatan olmasının maksimal 
şəkildə təmin edilməsinin zəruriliyi 
qeyd olunur.

Amma bu zəruriliyə yol açmamaq 
üçün əlimizdə çox böyük imkanlar var. 
Sosial məsafənin saxlanması, maska 
taxılması və gigiyenik vasitələrdən 
istifadə edilməsi. Bu sadə vasitələrlə 
özümüzü qorumağı bacarsaq, nə 
peyvəndə ehtiyac olacaq, nə də külli 
miqdar vəsait toplanmasına. Xəstəliyi 
yayan da bizik, ondan qorunmaq 
istəyən də. Payız fəslinin başlan-
ması ilə əlaqədar olaraq, mövsümü 
xəstəliklərin də yayılıb həkimləri 
çaşdırmaması üçün, özümüzü taleyin 
ümüdinə buraxmamalı, sağlam qalmaq 
naminə operativ qərargahın tələblərinə 
uyğun qorumalıyıq. 

Zərifə BƏŞİRQIZI,  
“Xalq qəzeti”

Son aylarda Ermənistanın Azərbaycana qarşı təxribatlarının 
sayı artıb və bu, təbii ki, Azərbaycan ictimaiyyətində ciddi narahat-
lıq doğurur. Bu ölkənin ayrı-ayrı rəsmi şəxsləri, o cümlədən baş 
nazir Nikol Paşinyan tərəfindən səsləndirilən təcavüzkar ritorika və 
təxribatlar Ermənistanın Azərbaycana qarşı yeni təcavüzə hazır-
laşdığını nümayiş etdirir. Elə buna görə də Azərbaycan Prezidenti 
İlham Əliyev bu günlərdə BMT Baş Assambleyasındakı çıxışında 
BMT-ni və beynəlxalq ictimaiyyəti Ermənistanın növbəti hərbi 
təcavüzdən çəkindirilməsi üçün tədbirlər görməyə çağırdı və 
bəyan etdi ki, cəbhə bölgələrində təxribatların baş verməsinə və 
gərginliyin artırılmasına görə məsuliyyət Ermənistanın hərbi-siyasi 
rəhbərliyinin üzərinə düşür.

Müharibə başlayarsa, Ermənistan 
ağır məğlubiyyətə düçar olacaq

COVID–19-a qarşı birgə 
mübarizə aparmalıyıq

Sentyabrın 22-də Azərbaycan Respublikasının Prezidenti İlham 
Əliyev və birinci xanım Mehriban Əliyeva İcbari Tibbi Sığorta üzrə 
Dövlət Agentliyi tərəfindən ölkəmizə yeni gətirilən təcili tibbi yardım 
avtomobilləri ilə tanış olublar. Koronavirusla mübarizə çərçivəsində 
tibbi xidmətlərin keyfiyyətinin daha yüksək səviyyəyə çatdırılması, 
çağırışlara uyğun ünvanlara gedişlərdə ləngimələrin olmaması, bu 
sahədə maddi-texniki bazanın möhkəmləndirilməsi, o cümlədən 
yeni təcili tibbi yardım avtomobillərinin təminatı vacib amillərdəndir.

“Məktəblinin dostu” layihəsi çərçivəsində 
pandemiya ilə əlaqədar məktəblərdə xü-
susi nəzarət tədbirləri davam etdirilir. 
Sözügedən layihə ilkin olaraq şagird sayı 
çox olan məktəblərə şamil edilib.

25 sentyabr 2020-ci il, cümə8
Baş prokuror prokurorluqda 

ictimai əsaslarla çalışan 
könüllülərlə görüşüb

Baş Prokurorluğun 
mətbuat xidmətindən 
AZƏRTAC-a bildiriblər 
ki, tədbiri giriş sözü 
ilə açan Baş proku-
ror Ümummilli lider 
Heydər Əliyev tərəfindən 
müəyyənləşdirilmiş 
inkişaf strategiyasını yeni 
mərhələdə uğurla da-
vam etdirən Azərbaycan 
Respublikasının Prezidenti 
İlham Əliyevin siyasi 
iradəsinə uyğun olaraq ötən 
illər ərzində həyata keçirilmiş ardıcıl və sistemli 
tədbirlər nəticəsində Azərbaycan gəncliyinin 
hərtərəfli inkişafı istiqamətində mühüm addımlar 
atıldığını qeyd edib, gənclərin ictimai həyatın 
bütün sahələrində fəal iştirakına geniş imkanlar 
yaradıldığını vurğulayıb.

Prokurorluq orqanlarında ictimai köməkçi 
qismində fəaliyyətin prokurorluqda kadr 
siyasətinin həyata keçirilməsi üçün ictimaiyyətlə 
qarşılıqlı əlaqələrin qurulması, yüksək peşə 
hazırlıqlı kadr ehtiyatının formalaşdırılması, 
prokurorluqda işləmək arzusunda olan gənclərə 
bu dövlət orqanının fəaliyyətinin məzmunu 
və iş şəraiti ilə tanışlıq imkanının yaradılma-
sı, onların bilik, bacarıq və peşə vərdişlərinin 

artırılması məqsədi daşıdığını deyən Baş 
prokuror ölkəmizdə reallaşdırılan dövlət gənclər 
siyasətinin prokurorluq orqanlarında da davam 
etdirilməklə gənc kadrların müsabiqə yolu ilə işə 
qəbulu nəticəsində prokurorluğun kadr tərkibinin 
70 faizinin məhz gənclərin hesabına formalaşdı-
rıldığını nəzərə çatdırıb. 

Daha sonra görüş zamanı Baş Prokurorluğun 
Kadrlar İdarəsinin rəisi Natiq Hüseynov prokuror-
luq orqanlarında dövlət gənclər siyasətinə uyğun 

olaraq həyata keçirilmiş 
islahatlar, könüllülər üçün 
yaradılan geniş imkanlar, kö-
nüllülük hərəkatının daha da 
inkişaf etdirilməsi məqsədilə 
görülən işlər barədə ətraflı 
məlumat verib.

Tədbirdə çıxış edən 
gənclər ictimai köməkçi 
qismində fəaliyyət 
göstərdikləri müddətdə 
prokurorluğun fəaliyyət 
istiqamətləri ilə görülmüş 
işlərlə yaxından tanış olaraq, 
yeni bilik və bacarıqlar 
qazandıqlarını, öyrəndikləri 
nəzəri biliklərin praktiki işdə 
həyata keçirmək imkanı əldə 
etdiklərini deyiblər. Prokuror-
luq orqanlarında kargüzarlı-
ğın aparılması qaydalarının, 
o cümlədən xidməti və pro-
sessual sənədlərin layihəsinin 
tərtibinə dair təlimatların 
dərindən öyrənməsi üçün 
hər cür şəraitin yaradıldığını 

vurğulayan gənclər uğurla həyata keçirilən dövlət 
gənclər siyasətinin gələcək nəslin intellektual 
səviyyəsinin artmasına olduqca müsbət təsir 
göstərdiyini bildiriblər. 

Tədbirə yekun vuran Baş prokuror Kamran 
Əliyev prokurorluqda ictimai əsaslarla çalışan kö-
nüllü gənclərə dövlətə və dövlətçiliyə sadiqliyin, 
vətənpərvərliyin vacibliyini vurğulayaraq onlara 
dünyagörüşü səviyyələrinin, o cümlədən xarici 
dil biliklərinin inkişaf etdirilməsi ilə bağlı daim 
üzərlərində çalışmalarının əhəmiyyətindən söz 
açmış, gələcək fəaliyyətlərində müvəffəqiyyətlər 
arzu edərək, uğurlu iş həyatının formalaşdırılması 
ilə bağlı tövsiyələrini verib.

Sonda xatirə şəkli çəkdirilib.

�� Sentyabrın 24-də 
prokurorluq işçilərinin peşə 
bayramı ərəfəsində Azərbaycan 
Respublikasının Baş prokuroru 
Kamran Əliyev tərəfindən 
prokurorluğun ictimai 
köməkçiləri ilə görüş keçirilib.

